
Pendaftaran Pelajar
Baharu Sesi
2024/2025

Seramai 412 pelajar baharu telah
mendaftar masuk ke Kolej Tan Sri
Mustaffa Babjee, UPM pada 5
Oktober 2024 bagi sesi akademik
2024/2025. Pendaftaran berjalan
lancar dengan kerjasama Fakulti
Perubatan dan Sains Kesihatan,
WAZAN, serta Bahagian Hal Ehwal
Pelajar dan Alumni UPM.

Minggu Perkasa Putra yang dirangka khas
untuk orientasi turut dilaksanakan bagi
membantu pelajar menyesuaikan diri
dengan suasana universiti. Sambutan dan
maklum balas yang diterima daripada ibu
bapa dan pelajar sangat positif,
mencerminkan permulaan yang baik di
kolej.

Pelajar disambut mesra oleh staf kolej, felo,
MPK dan fasilitator universiti, serta dibekalkan
flyers panduan lokasi dan disediakan makanan
serta minuman percuma di khemah
menunggu. Proses pendaftaran merangkumi
semakan dokumen, pengisian borang dan
taklimat ringkas oleh Majlis Perwakilan Kolej.
Majlis Bersama Pengetua diadakan bagi
memperkenalkan barisan pengurusan kolej
serta menerangkan peraturan dan kemudahan
yang disediakan. Kolej ini menempatkan pelajar
dari Fakulti Perubatan dan Sains Kesihatan
serta Fakulti Perubatan Veterinar, dengan
empat blok kediaman disediakan.

Baca lebih lanjut di laman web kami

https://kmb.upm.edu.my/berita/tahniah_dan_selamat_datang_pelajar_baharu_ke_kolej_tan_sri_mustaffa_babjee-82497


KTMB Rising Star Beri
Pendedahan Generasi
Baru KTMB tentang
Sistem Sekretariat
Pada 9 Oktober 2024, Majlis Perwakilan Kolej

(MPK), Kolej Tan Sri Mustaffa Babjee (KTMB)

telah menjalankan program KTMB Rising Star

sebagai salah satu slot di dalam Minggu

Perkasa Putra. Dahulunya dikenali sebagai

KTMB Merit Starter Pack, program ini kini

tampil dengan wajah baru iaitu KTMB Rising

Star yang bertujuan untuk memberi

pendedahan tentang sistem merit dan ahli

sekretariat di KTMB.

Saudari Neo dan Saudara
Kamal dari Sekretariat
Akademik dan Pembangunan
Intelektual sedang memberi  
penerangan mengenai
sekretariat kepada pelajar-
pelajar baru di Bilik Bacaan
Kolej Tan Sri Mustaffa Babjee. 

Pengenalan kepada setiap
sekretariat telah diadakan di
kafeteria, kawasan Wing di
setiap blok, bilik bacaan serta
bilik rekreasi.

Berlangsung pada pukul 8 malam, di Dewan Kuliah
Utama (DKU), Fakulti Perubatan dan Sains
Kesihatan (FPSK), Universiti Putra Malaysia (UPM),
program ini dimulakan dengan sesi taklimat oleh
Jawatankuasa Tertinggi MPK KTMB tentang sistem
sekretariat yang baru diperkenalkan di KTMB
sebagai salah satu syarat penetapan di kolej.
Program ini kemudian diteruskan dengan
pengenalan mengenai semua sekretariat KTMB
yang dijalankan di sekitar kawasan KTMB oleh
Sekretariat MPK KTMB. 

Perlawanan Sukan
Alumni Touch Rugby
Meriahkan Homecoming
XII 2024

Bahagian Hal Ehwal Pelajar Universiti Putra Malaysia (UPM)
bersama dengan Majlis Perwakilan Pelajar (MPP) telah
menganjurkan Program Malam Tunas Budaya yang
berlangsung pada 13 Oktober 2024 di Dewan Besar Pusat
Kebudayaan Salahuddin, Pusat dan Kesenian Sultan
Salahuddin Abdul Aziz Shah. Program ini diadakan bagi
menyambut kedatangan dan memperkenalkan pelajar baharu
tahun 1 kepada Universiti Putra Malaysia (UPM) serta
mencungkil bakat pelajar.

Program Malam Tunas Budaya telah disertai oleh pasukan
Kolej Tan Sri Mustaffa Babjee, Arustika Putrasakti. Tema
program ini adalah “Cinta,Tanah dan Warisan; Melodi Dari
Ladang Ke Panggung”. Pasukan Arustika Putrasakti telah
berjaya merangkul Tempat Ketiga dalam program ini.

Baca lebih lanjut di laman web kami

Baca lebih lanjut di laman web kami

Pada 26 Oktober 2024, Padang A, UPM meriah dengan
Perlawanan Sukan Alumni Touch Rugby, anjuran
Sekretariat Jaringan Alumni dan Kerjaya serta
Sekretariat Sukan dan Rekreasi. Dihadiri oleh YBhg. Prof.
Dr. Arifin Abdu bersama kepimpinan kolej dan alumni,
perlawanan berlangsung sengit merangkumi tiga
kategori.
Acara yang berakhir dengan majlis penutup dan
penyampaian hadiah ini bukan sekadar pertandingan,
tetapi medan menyemai semangat kesukanan serta
mengeratkan hubungan pelajar dan alumni.

Pasukan Arustika
Putrasakti ,
Tempat Ketiga
Malam Tunas
Budaya 2024!

https://kmb.upm.edu.my/berita/perlawanan_sukan_alumni_touch_rugby-82791
https://kmb.upm.edu.my/berita/tahniah_pasukan_arustika_putrasakti_tempat_ketiga_malam_tunas_budaya_2024-82530


Pada 26 Oktober 2024, Sekretariat Akademik dan Pembangunan Intelektual, Kolej Tan Sri Mustaffa
Babjee (KTMB), Universiti Putra Malaysia, telah menganjurkan Sciverse-CSI Camp dengan kerjasama
Sekolah Kebangsaan Puchong Utama 3. Bertempat di Fakulti Perubatan dan Sains Kesihatan, program
ini disertai oleh 122 pelajar sekolah rendah dan 65 pelajar KTMB untuk meneroka dunia penyiasatan
forensik dalam suasana pembelajaran yang menyeronokkan. Dengan pendekatan STEM, peserta
mempelajari teknik analisis cap jari, pengesanan tapak kaki, pengumpulan bukti jenayah, dan banyak
lagi. Melalui aktiviti eksplorasi dan cabaran di pelbagai checkpoint, pelajar berpeluang mengaplikasikan
konsep saintifik untuk menyelesaikan misteri, menjadikan pembelajaran lebih menarik dan interaktif.
Program ini mendapat sambutan yang sangat positif, dengan peserta menunjukkan minat dan
semangat tinggi. Dengan bimbingan fasilitator serta majlis penutup oleh Prof. Madya Dr. Nurul Hayah
Khairuddin, Sciverse-CSI Camp berjaya memberikan pengalaman pembelajaran yang berharga dan
tidak dapat dilupakan.

Baca lebih lanjut di laman web kami

Sciverse-CSI
Camp 2024:
Pengembaraan
Sains Forensik

Seminar on
Technology,
Sustainability and
Regulations in Animal
Feed Industry

Baca lebih lanjut di laman web kami

Pada 9 November 2024, Sekretariat Kelestarian Hijau dan Keterjaminan Makanan KTMB UPM

dengan kerjasama MAVMA, Alltech dan Fakulti Perubatan Veterinar UPM telah menganjurkan

seminar antarabangsa bertemakan teknologi, kelestarian dan regulatori dalam industri makanan

haiwan. Seminar yang berlangsung di Auditorium Fakulti Perubatan Veterinar UPM ini

menghimpunkan lebih 180 peserta termasuk pelajar UPM, wakil industri serta peserta dari Thailand.

Program ini merangkumi empat slot pembentangan dan satu forum yang melibatkan pakar

industri tempatan dan antarabangsa. Seminar ini memberi pendedahan kepada peserta mengenai

inovasi, amalan lestari serta rangka kerja regulatori dalam industri makanan haiwan. Program ini

turut disokong oleh Alltech Biotechnology Malaysia Sdn. Bhd.

https://kmb.upm.edu.my/berita/sciverse_csi_camp-82789
https://kmb.upm.edu.my/berita/seminar_on_technology_sustainability_and_regulations_in_animal_feed_industry-82979


Pada 10 November 2024, Sekretariat

Keusahawanan Kolej Tan Sri Mustaffa Babjee

(KTMB) berjaya menganjurkan program

MindSpark Entrepreneur 1.0 di Dataran KTMB

dengan penyertaan 271 pelajar.

Program ini menampilkan usahawan muda dari

UPM iaitu penceramah jemputan Adib Fakhree

Bin Borhan, pelajar Ijazah Sarjana Muda Teknologi

Pertanian Pintar (Kepujian). Beliau berkongsi

perjalanan keusahawanannya, cabaran dan tip

inspirasi kepada peserta.

Disokong oleh Pengurusan KTMB, program ini

merangkumi ceramah, sesi soal jawab, dan

tayangan video promosi Kalem Barbershop yang

memberi inspirasi kepada pelajar untuk

menceburi bidang keusahawanan.

Mindspark Entrepreneur
Bimbing Pelajar Raih
Pendapatan dengan
Kebolehan

Baca lebih lanjut di laman web kami

Kolej Tan Sri Mustaffa Babjee (KTMB) telah menganjurkan dua sesi khas Townhall: Majlis Perjumpaan

Pengetua bersama pelajar Fakulti Perubatan Veterinar (FPV) dan pelajar Fakulti Perubatan dan Sains

Kesihatan (FPSK), Universiti Putra Malaysia (UPM) pada 12 dan 14 November 2024 bertempat di FPSK,

UPM. Majlis ini bertujuan merapatkan hubungan antara pihak pengurusan kolej, fakulti serta pelajar

KTMB. Sesi pertama melibatkan pertemuan bersama pelajar dari FPV, di mana Pengetua KTMB, YBrs.

Profesor Madya Dr. Nurul Hayah Khairuddin, mendapat sokongan penuh daripada Timbalan Dekan

Akademik, YBhg. Prof. Dr. Jalila binti Abu, yang turut hadir. Sesi kedua pula melibatkan pelajar FPSK,

yang turut disertai oleh Dekan FPSK, YBhg. Prof. Dr. Normala Ibrahim, serta Timbalan Dekan

(Akademik Sains Kesihatan dan Hal Ehwal Pelajar & Alumni), YBhg. Prof. Dr. Barakatun Nisak Mohd

Yusof.

Townhall KTMB UPM:
Sesi Perjumpaan
bersama Pengetua
Kolej Tan Sri
Mustaffa Babjee,
Dekan dan Timbalan
Dekan Fakulti

Baca lebih lanjut di laman web kami

https://kmb.upm.edu.my/berita/mindspark_entrepreneur-82987
https://kmb.upm.edu.my/berita/townhall_ktmb_upm-82998

F.I.O.N.A Dengue!
Program Fight Infection, Observe, Notify, Act

(F.I.O.N.A) telah diadakan oleh Sekretariat Kediaman

dan Kebajikan,  Kolej Tan Sri Mustaffa Babjee,  pada

20 dan 23 November 2024. Program ini bertujuan

meningkatkan kesedaran pelajar terhadap

pencegahan denggi serta menggalakkan usaha

kebersihan di sekitar kolej bagi mengurangkan

risiko pembiakan nyamuk Aedes.. Program ini

merangkumi ceramah bertajuk Fight the Bite! oleh

Prof. Madya Dr. Rahmat Bin Dapari serta aktiviti

gotong-royong yang melibatkan pelajar dan staf

kolej. Inisiatif ini bukan sahaja memberi

pendedahan kepada pelajar tentang langkah

pencegahan denggi tetapi juga memupuk

semangat kerjasama dalam komuniti kolej.

Baca lebih lanjut di laman web kami

 Inisiatif
Pendidikan
Percuma di PPR
Ukay Indah:
Program Teach
The Needs 7.0
Memperkukuh
Pendidikan
Melalui Aktiviti
Sukarelawan

Pada 23 dan 30 November serta 1 Disember 2024, Sekretariat

Kesukarelawanan dan Pengantarabangsaan, Kolej Tan Sri Mustaffa

Babjee (KTMB), Universiti Putra Malaysia (UPM), dengan kerjasama

Persatuan Penduduk PPR Ukay Indah, telah berjaya menganjurkan

Teach The Needs 7.0 di PPR Ukay Indah, Ampang.

Program ini melibatkan penyertaan seramai 25 pelajar dari KTMB dan 29 kanak-kanak berumur 7 hingga 12
tahun daripada komuniti PPR Ukay Indah. Objektif utama program ini adalah untuk memperkukuh
kerjasama antara pelajar universiti dan komuniti setempat melalui usaha memperluaskan akses
pendidikan, mengasah kemahiran mengajar secara profesional, serta mengurangkan jurang
pembelajaran. Selain itu, program ini turut membantu meningkatkan keyakinan diri, mengeratkan
hubungan sosial, dan memperkukuh imej UPM sebagai institusi yang komited terhadap pembangunan
komuniti.
Baca lebih lanjut di laman web kami

https://kmb.upm.edu.my/berita/fiona_dengue-83599
https://kmb.upm.edu.my/berita/inisiatif_pendidikan_percuma_di_ppr_ukay_indah_program_teach_the_needs_70_membuka_peluang_baru_untuk_generasi_muda-83640


Pesta Konvokesyen dan Ekspo Pertanian (PESKON) Ke-48

UPM telah berlangsung dengan penuh meriah bermula 29

November hingga 6 Disember 2024 di Khemah Utama

Sekitar Perkarangan Canselori UPM. Acara tahunan ini

menghimpunkan pelbagai aktiviti dengan tujuan untuk

memartabatkan seni dan budaya serta memperkukuh

semangat perpaduan dalam kalangan warga universiti.

Kelab Arustika Putrasakti di bawah Sekretariat Kebudayaan

dan Kesenian, Majlis Perwakilan Kolej, Kolej Tan Sri Mustaffa

Babjee telah menghantar empat penyertaan interkolej yang

dianjurkan oleh kelab-kelab di bawah UPM dengan

kerjasama Majlis Perwakilan Pelajar dan Bahagian Hal Ehwal

Pelajar yang diadakan sempena PESKON 2024 iaitu

Pertandingan Festival Nasyid Interkolej Ke-15 (FESNIK XV),

Pertandingan Boria 2024, Pertandingan Tarian Etnik Kreatif

dan Putra Got Talent.

Baca lebih lanjut di laman web kami

Pesta Konvekesyen
dan Ekspo Petanian 

Kolej Tan Sri Mustaffa Babjee telah menjuarai beberapa penyertaan interkolej yang dianjurkan sempena

PESKON. Antara kejayaan yang telah dicapai oleh Kolej Tan Sri Mustaffa Babjee adalah Johan Keseluruhan

dan Anugerah Tukang Karang Terbaik untuk Pertandingan Boria 2024, Naib Johan dan Anugerah Khas

Penari Lelaki Terbaik untuk Pertandingan Tarian Etnik Kreatif, Tempat Ketiga dalam Pertandingan Putra

Got Talent serta Johan bagi Anugerah Komitmen Terbaik bagi Pesta Konvo 2024.

Know Your Path 5.0: Panduan Kerjaya dalam Bidang
Kesihatan dan Sains

Pada 16 hingga 22 Disember 2024, Program Know Your Path 5.0

telah berjaya dianjurkan secara maya melalui Facebook Live oleh

Sekretariat Jaringan Alumni dan Kerjaya, Majlis Perwakilan Kolej,

Kolej Tan Sri Mustaffa Babjee, UPM. Program ini bertujuan

memberi pendedahan kepada pelajar mengenai pelbagai laluan

kerjaya dalam bidang kesihatan dan sains melalui tujuh siri

perkongsian bersama pakar industri. 

Seramai 4,420 peserta telah menyertai program ini, dengan

penglibatan 38 ahli jawatankuasa. Setiap sesi mengetengahkan

realiti pekerjaan, cabaran global, serta kemahiran yang diperlukan

dalam bidang seperti perubatan, sains bioperubatan,

kejururawatan, dietetik, perubatan veterinar, keselamatan dan

kesihatan pekerjaan, serta pemakanan. 

Baca lebih lanjut di laman web kami

https://kmb.upm.edu.my/berita/pesta_konvokesyen_dan_ekspo_pertanian_peskon-83552
https://kmb.upm.edu.my/berita/buletin_know_your_path_50-840082


Pada 20 Disember 2024, Sekretariat

Pendigitalan dan Komunikasi Korporat,

Kolej Tan Sri Mustaffa Babjee (KMB),

Universiti Putra Malaysia (UPM), telah

menganjurkan Taklimat Penulisan Berita

Dan Artikel di bawah program Komunikasi

Dalam Pendigitalan: Penulisan Kreatif di

platform Google Meet. Program ini telah

berlangsung  dengan penyertaan seramai

114 orang pelajar kolej KMB serta sokongan

daripada Pihak Pengurusan Kolej dan

Perpustakaan Sultan Abdul Samad, UPM.

Antara aktiviti utama ialah taklimat yang disampaikan oleh Encik Dasuki bin Sahak, Pustakawan dari

Perpustakaan Sultan Abdul Samad, UPM, yang berkongsi ilmu dan pengalamannya mengenai dunia penulisan

profesional.. Sesi ceramah tersebut turut disusuli dengan aktiviti interaktif bersama peserta, di mana para

peserta diberi peluang untuk berkongsi pendapat tentang tajuk yang sesuai ditulis di contoh berita yang

ditunjukkan oleh Encik Dasuki. Beliau juga memberi maklum balas langsung terhadap hasil kerja peserta,

sekali gus memberi mereka panduan praktikal untuk memperbaiki pemahaman mereka.

Komunikasi Dalam Pendigitalan: Penulisan Kreatif 

Baca lebih lanjut di laman web kami

Pada 20 Disember 2024, Sekretariat Kelestarian
Hijau dan Keselamatan Makanan, Kolej Tan Sri
Mustaffa Babjee (KMB), UPM, telah menganjurkan
program Green Initiative: Trash to Treasure 1.0
pada 19-20 Disember 2024 di Stor bersebelahan
Blok D, KMB. Program ini melibatkan 539 pelajar,
termasuk 513 peserta dan 27 ahli jawatankuasa,
dengan sokongan Pengurusan Kolej dan
Kesatuan Pelajar.

Program ini bertujuan memupuk amalan kitar
semula, kesedaran alam sekitar, dan kerjasama
komuniti. Pengarah program, Ahmad Haziq
Luqman bin Halim, menekankan kepentingan
program ini dalam kelestarian alam dan
pembentukan nilai murni dalam kalangan pelajar.
Sepanjang dua hari, pelajar dari semua blok KMB
dan seorang pelajar UPM menyertai program ini
dengan menyumbangkan bahan kitar semula
seperti botol, kotak, dan kertas untuk dilupuskan
secara berkesan. Program ini mendapat
sambutan yang sangat menggalakkan serta
menyokong usaha mewujudkan kampus yang
lebih hijau.

Green Initiative: Trash to
Treasure 1.0 

Baca lebih lanjut di laman web kami

https://kmb.upm.edu.my/news/green_initiative_trash_to_treasure_10-83780
https://kmb.upm.edu.my/berita/komunikasi_dalam_pendigitalan_penulisan_kreatif-83806


Mindful Moments : Anxiety Awareness Series 
Pada 16 hingga 28 Disember 2024,

Sekretariat Kediaman dan Kebajikan,

Majlis Perwakilan Kolej, Kolej Tan Sri

Mustaffa Babjee, UPM, dengan

kerjasama Jabatan Psikiatri, FPSK dan

Institusi Pengajian Sains Sosial (IPPS),

UPM, telah menganjurkan Mindful

Moments: Anxiety Awareness Series

(MM:AAS). Program ini bertujuan

meningkatkan kesedaran mengenai

kebimbangan serta membimbing

pelajar dalam mengurus tekanan

dengan lebih berkesan.  
Baca lebih lanjut di laman web kami

Antara aktiviti utama ialah Pertandingan Poster bertemakan Managing Anxiety: Unveiling The Hidden

Stressor. Selain itu, Instagram Daily Post yang berlangsung dari 17 hingga 25 Disember 2024. Sebagai

acara kemuncak, forum bertajuk Managing Anxiety: Unveiling The Hidden Stressors diadakan pada 28

Disember 2024, menampilkan dua panel pakar, Dr. Aini Azeeqa Binti Ma’rof dan Dr. Aishah Siddiqah Binti

Alimuddin.

Pada 22 Disember 2024, Kolej Tan Sri Mustaffa
Babjee telah menganjurkan Program LinkedIn 101:
Building Your Professional Profile dengan
penyertaan 70 pelajar Kolej Tan Sri Mustaffa Babjee
(KMB). Program ini bertujuan memberi
pendedahan kepada pelajar tentang kepentingan
LinkedIn dalam membina profil profesional dan
jaringan kerjaya.

Penceramah jemputan, Encik Gerald Lee dari
Touching Hearts Bridging Minds, berkongsi teknik
mengisi maklumat penting di LinkedIn dan strategi
menarik perhatian majikan. Peserta turut
berpeluang membaiki profil mereka secara
langsung serta menyertai aktiviti membuat
hantaran di LinkedIn bagi meningkatkan
keterlihatan mereka.

Program LinkedIn 101: Building Your Professional Profile
Jadi Platform Pelajar Kolej Tan Sri Mustaffa Babjee Bina
Kredibiliti Kerjaya

Sebagai penghargaan, lima peserta terbaik menerima buku edisi pertama hasil tulisan Encik Gerald

Lee. Program ini mendapat sambutan positif kerana membantu pelajar membina profil profesional

yang lebih menarik dan meningkatkan keyakinan mereka dalam menghadapi dunia pekerjaan.

https://kmb.upm.edu.my/berita/mindful_moments_anxiety_awareness_series-83898


Pada 29 Disember 2024, Sekretariat

Kesukarelawanan dan Pengantarabangsaan,

Kolej Tan Sri Mustaffa Babjee (KTMB), Universiti

Putra Malaysia (UPM), dengan kerjasama

Universitas Indonesia, Indonesia dan King

Mongkut's Institute of Technology Ladkrabang,

Thailand, telah berjaya menganjurkan Program

Global Career Quest secara dalam talian melalui

platform Google Meet. Program ini bertujuan

untuk memperkukuhkan kerjasama antara

pelajar universiti dari pelbagai negara serta

memperluaskan pengetahuan mereka

mengenai kaedah dan strategi memperoleh

kerjaya di peringkat antarabangsa.  

Baca lebih lanjut di laman web kami

Global Career Quest bantu
Pelajar KTMB Bina Profil
Kerjaya dengan Jalinan
Antarabangsa

Sesi seperti "Empowering Students to Lead

and Inspire: Becoming Global Change Agents"

telah memberi inspirasi kepada peserta

mengenai kebolehpasaran graduan selepas

tamat pengajian, manakala perkongsian

"Mastering LinkedIn" membantu mereka

memahami cara memperluaskan rangkaian

profesional dan mencari peluang kerja di

peringkat antarabangsa. Aktiviti ini bukan

sahaja meningkatkan keyakinan diri peserta

dan memperkukuhkan hubungan sosial

antara pelajar antarabangsa, tetapi juga

memperkukuhkan imej Universiti Putra

Malaysia sebagai institusi yang aktif dan

komited terhadap pembangunan komuniti

global.

https://kmb.upm.edu.my/berita/sukan_rakyat_suhttps:/kmb.upm.edu.my/berita/seminar_pembinaan_profil_kerjaya_dalam_talian-84200


Sukan Rakyat (SURAK) Piala Tan Sri Mustaffa Babjee 3.0 
Sekretariat Kebudayaan dan Kesenian, Kolej Tan Sri Mustaffa Babjee (KMB), Universiti Putra Malaysia

(UPM), telah menganjurkan Sukan Rakyat (SURAK) Piala Tan Sri Mustaffa Babjee 3.0. Program ini telah

berlangsung pada 12 Januari 2025 bertempat di sekitar Kolej Tan Sri Mustaffa Babjee dengan penyertaan

daripada 151 orang pelajar KMB serta sokongan daripada Pihak Pengurusan Kolej dan Kesatuan

Mahasiswa. Penyertaan telah dibahagi kepada 58 orang peserta yang mewakili KMB dan 93 orang ahli

jawatankuasa pelaksana. 12 buah acara telah dipertandingkan antaranya, congkak, colek lidi, tuju tin, tarik

tali, guli duo, dam aji, gusti lengan, kabaddi, galah panjang dan sepak takraw, termasuk 2 acara baharu

iaitu batu seremban dan ceper. Sebanyak 9 buah kolej-kolej kediaman telah bertanding dalam interkolej

tahunan ini. Majlis menyaksikan penyampaian hamper penghargaan kepada setiap kolej dan pingat

kepada pemenang-pemenang acara yang telah dipertandingkan. SURAK 3.0 ini menyaksikan Kolej Dua

Belas (K12) merangkul gelaran Juara Keseluruhan dan membawa pulang piala pusingan setelah berjaya

mengutip mata kumulatif tertinggi daripada penglibatan acara-acara yang telah disertai.

Safari Under
The Stars:
Pengalaman
Unik
Menjelajah
Alam Liar

Baca lebih lanjut di laman web kami

Baca lebih lanjut di laman web kami 

Pada 11 dan 12 Januari 2025, Sekretariat Sukan dan Rekreasi,
Kolej Tan Sri Mustaffa Babjee (KTMB), Universiti Putra
Malaysia (UPM) dengan kerjasama 200 Negara Malaysia, Nar
Teguh Maju Trading, Jaya Enterprise, Glass Wall Sdn Bhd, dan
D9 Trading Sdn Bhd telah menganjurkan Safari Under The
Stars. Program dua hari satu malam ini disertai oleh 33 pelajar
KTMB.

Sepanjang program, peserta belajar memasang khemah
dengan betul dan menyertai night walk activity untuk
melihat tabiat haiwan pada waktu malam. Selain itu, aktiviti
wildlife enrichment membolehkan peserta berinteraksi
dengan haiwan dan memahami keperluan habitat mereka.
Terdapat juga sesi memberi makan haiwan dan pertunjukan
haiwan, yang memberi pendedahan tentang pemeliharaan
spesies terancam. Program ini bukan sahaja menyeronokkan
tetapi juga meningkatkan kesedaran tentang konservasi dan
biodiversiti.

https://kmb.upm.edu.my/berita/sukan_rakyat_surak_piala_tan_sri_mustaffa_babjee_30-84572


Smart Saving:
Langkah Bijak Urus
Kewangan 

Pada 18 Januari 2025, Sekretariat Jaringan Alumni dan

Kerjaya KTMB telah menganjurkan program Smart

Saving bagi membantu mahasiswa memahami asas

pengurusan kewangan yang lebih sistematik. Bertempat

di Fakulti Perubatan dan Sains Kesihatan, UPM, program

ini dihadiri oleh 23 pelajar yang ingin meningkatkan

kesedaran mereka tentang kepentingan menabung dan

merancang masa depan kewangan.

Penceramah jemputan, Cik Norfadliza Minhat, iaitu

Wealth Managing Director dan Public Relation Manager

dari TSI Wealth Planners Sdn. Bhd.  telah berkongsi

teknik menabung yang efektif, strategi perancangan

kewangan, serta kaedah menetapkan sasaran kewangan.

Sesi ini turut disertakan dengan aktiviti interaktif seperti

pembuatan dream board, di mana peserta berpeluang

membuat visualisasi matlamat kewangan mereka dan

menerima maklum balas terus daripada penceramah.

Putra Wizarding
Bee 3.0:  Perluas
Perbendaharaan
Kata Bahasa
Inggeris Pelajar
UPM

Baca lebih lanjut di laman web kami

Baca lebih lanjut di laman web kami 

Pada 19 Januari 2025, Sekretariat Akademik dan
Pembangunan Intelektual, Majlis Perwakilan Kolej, Kolej Tan
Sri Mustaffa Babjee (KTMB), Universiti Putra Malaysia (UPM),
dengan kerjasama Pusat Pemajuan Kompetensi Bahasa
(CALC) UPM, telah menganjurkan Putra Wizarding Bee 3.0:
The Spelling Showdown di Dataran KTMB. Pertandingan
ejaan Bahasa Inggeris peringkat universiti ini bertujuan
memperkayakan perbendaharaan kata pelajar,
meningkatkan keyakinan diri, dan mengasah kemahiran
membuat keputusan dalam suasana kompetitif. Sebanyak
27 pelajar dari kolej kediaman UPM menyertai program ini,
disokong oleh lebih 100 penonton.

Pertandingan dibahagikan kepada tiga peringkat iaitu sesi
saringan dimana peserta mengeja perkataan dengan tahap
kesukaran mudah. Seterusnya, separuh akhir dimana peserta
diuji dengan perkataan tahap kesukaran sederhana. Akhir
sekali, pusingan akhir iaitu lapan peserta terbaik mengeja
perkataan sukar.

Menurut Kamal Hafizi, "Putra Wizarding Bee direka bukan
sahaja sebagai pertandingan mengeja, tetapi sebagai
sambutan pengetahuan, ketabahan, dan keyakinan diri."
Program ini berjaya mencapai objektifnya dan
meninggalkan kesan positif kepada peserta dan penonton.

https://kmb.upm.edu.my/berita/smart_saving-84580

SEKIAN, TERIMA KASIH

HASIL KARYA :
SEKRETARIAT PENDIGITALAN DAN

KOMUNIKASI KORPORAT
MAJLIS PERWAKILAN KOLEJ

KOLEJ TAN SRI MUSTAFFA BABJEE


